
NO‘XAT O‘SIMLIGINING TUPROQ UNUMDORLIGINI 

 OSHIRISHDAGI AHAMIYATI 

 

Panjiyeva Sitora Bahodir qizi  

SamATI talabasi  

 

Qonun bilan tuproqni muhofaza qilish va uning unumdorligini oshirish 

sohasidagi asosiy prinsiplar, sohani davlat tomonidan tartibga solish, tuproq 

unumdorligini oshirish asoslari va tartibi belgilandi. Qishloq xo‘jaligi vazirligi 

tuproqni muhofaza qilish va uning unumdorligini oshirish sohasidagi yagona davlat 

siyosatini amalga oshiradi. 

Qishloq xo‘jaligida hozirgi kunada dukkakli ekinlardan foydalanish keng 

yo‘lga qo‘yilmoqda. Shu jumladan dukkakli ekinlar safiga kiradigan no‘xat ekinadan 

foydalanish va undan yuqori hosil olish shu bilan birga oziq – ovqatda ham keng 

foydalanib kelinmoqda. Tuproq unumdorligining keskin pasayib ketishiga sabab 

hozirgi kunda qishloq xo‘jaligida mineral o‘g‘itlardan me’yordan ortiq foydalanish 

ham sabab bo‘ladi. No‘xat ekini bir yilda gektariga 80-120 kg gacha havodan tabiiy 

azot to‘playdi bu esa tuproq unumdorligining oshishiga sabab bo‘ladi.  

O‘zbekistonda hozirgi kunda tuproq unumdorligi keskin pasayib bormoqda. 

Buning sababi shundaki hozirda dehqonlarimiz dukkakli ekinlarini qishloq 

xo‘jaligida almashlab ekishda kam foydalanishdir. Biz buning uchun no‘xat ekinidan 

foydalanamiz va no‘xat hozirgi kunda oziq-ovqat sanoatida ham keng foydalanib 

kelinmoqda.  

Qishloq xo‘jaligida no‘xat yetishtirish bilan aholining oqsilga bo‘lgan talabini 

ham qondirish mumkin. Shu bilan birgalikda sug’oriladigan ekin maydonlarining 

agrokimyoviy va agrofizikaviy xossalarini yaxshilash va uning unumdorligini 

oshirish chora-tadbirlarini olib borishda, ildiz tizimida atmosferadagi erkin azotni 

o’zlashtirib, o’simlik oson o’zlashtiradigan holatdagi azot to’plovchi- rizobium 

bakteriyalariga ega bo’lgan dukkakli- don ekinlarining, shu jumladan no’xatning 

ahamiyati katta. O‘zbekistonda qishloq xo‘jaligini takomillashtirish bo‘yicha hozirgi 

kunda ko‘plab qarorlar chiqarilmoqda. Jumladan; 

 - O‘zbekiston Respublikasi Yer resurslari, geodeziya, kartografiya va davlat 

kadastri davlat qo‘mitasi va Qishloq xo‘jaligi vazirligi tomonidan ishlab chiqilgan 

“O‘zbekiston Respublikasida 2030 yilgacha davr mobaynida sug‘oriladigan va 

lalmikor yerlar hamda yaylov hududlari tuproqlarining unumdorligini saqlash, qayta 

tiklash va oshirish konsepsiyasi”; 

- O‘zbekiston Respublikasida 2030 yilgacha ushbu davr mobaynida 

sug‘oriladigan va lalmikor yerlar hamda yaylov hududlari tuproqlarining 

unumdorligini saqlash, qayta tiklash va oshirish konsepsiyasida belgilangan 

vazifalarni amalga oshirish bo‘yicha “Maqsadli dastur” tasdiqlanadi. 

Xulosa qilib aytganda, hozirgi kunda tuproq unumdorligini oshirishda dukkakli 

don ekinlaridan keng foydalanishni yo‘lga qo‘yish lozim.  

Dukkakli don ekinlari jumladan no‘xat ekini ildizida yashovchi tuganak 

bakteriyalar biologik azot to ‘playdi va ular tuproqda organik moddalar miqdorini, 

tuproqni suv-fizik xossalarini yaxshilaydi, tuproq unumdorligini oshiradi. Dukkakli 

ekinlar toʻplagan azot – biologik azot boʻlib, ular oʻsimlik mahsulotlarida nitratlarni 

toʻplanishini, tuproqda organik moddalarni tez parchalaydigan zararli mikroflorani 

koʻpayishini oldini olishga hamda toza mahsulot etishtirishga imkon beradi. 

